
1.​ Panduan Umum 

●​ Bagi Pengawal Data baharu, pembukaan akaun di SPDP hendaklah dilakukan 
terlebih dahulu. 

●​ Permohonan lengkap akan disemak oleh Pesuruhjaya PDP dalam tempoh 7 hari 
bekerja. 

●​ Pemohon akan menerima emel pemakluman status permohonan melalui emel 
yang didaftarkan. 

●​ Pemohon hendaklah membuat bayaran fi selepas menerima notis semakan 
melalui emel yang didaftarkan oleh pemohon dalam tempoh 14 hari. 

●​ Jumlah fi adalah berdasarkan jenis perniagaan pemohon sebagaimana yang 
telah ditetapkan dan bayaran adalah secara elektronik melalui SPDP. 

●​ Perakuan Pendaftaran dan resit rasmi boleh di muat turun oleh pemohon di 
SPDP selepas bayaran fi dilengkapkan.  

2.​ Log Masuk Akaun 

●​ Setelah selesai proses pembukaan akaun SPDP, pemohon perlu log masuk ke 
dalam akaun SPDP untuk mengaktifkan akaun tersebut. 

●​ Pemohon perlu melayari laman sesawang SPDP di http://daftar.pdp.gov.my/. 

●​ Klik “Log Masuk SPDP” di penjuru kanan atas laman SPDP. 

●​ Masukkan ID pengguna dan kata laluan. Pemohon digalakkan untuk “copy & 
paste” ID pengguna dan kata laluan sementara bagi mengelakkan ralat. 

●​ Seterusnya, Klik butang “Log Masuk”. 

 

Rajah 2.1 

3.​ Permohonan Pendaftaran 

●​ Setelah log masuk ke dalam akaun SPDP, pemohon perlu klik pada ‘Daftar 
Golongan Pengguna Baharu’ seperti rajah 3.1. 

 

Rajah 3.1 

●​ Apabila pemohon klik pada pautan tersebut, borang permohonan akan 
dipaparkan. 

●​ Pemohon hendaklah mengisi pada setiap ruangan pada borang tersebut yang 
mengandungi 8 bahagian iaitu Bahagian A sehingga Bahagian H. 

 

3.1.​ Bahagian A (Nama dan Maklumat Perniagaan) 

 

Rajah 3.2 

●​ Nama Syarikat: Diisi seperti dalam lesen atau perakuan pendaftaran daripada 
agensi kawal selia. 

●​ Nombor Pendaftaran Syarikat: No pendaftaran SSM atau No pendaftaran 
perniagaan bagi organisasi yang tiada pendaftaran SSM. 

●​ Jenis Perniagaan: Dipilih sama ada Milikan Tunggal / Perkongsian / Syarikat 
Sendirian Berhad / Syarikat Berhad 

●​ Bilangan Cawangan: Diisi dengan bilangan cawangan yang diselia oleh pejabat 
utama yang berlesen atau berdaftar. Cawangan mestilah berbeza alamat 
daripada pejabat utama. Jika tidak berkenaan, letakkan 0 pada bahagian 
bilangan cawangan. 

●​ Alamat Berdaftar: Alamat lengkap premis perniagaan utama yang ingin 
didaftarkan mengikut lesen atau perakuan pendaftaran daripada agensi kawal 
selia. 

●​ Nombor telefon, Nombor faks dan Alamat emel: Maklumat yang boleh 
dihubungi oleh pihak Pesuruhjaya PDP.  

●​ Jumlah Tahun Dipohon: Pemohon boleh membuat pemilihan bagi bilangan 
tahun di pohon mengikut tempoh yang dikehendaki oleh pemohon antara 1 
hingga 2 tahun. 

●​ Golongan dan Sub-golongan Pengguna Data: Diisi mengikut senarai 13 
golongan pengawal data https://www.pdp.gov.my/ppdpv1/dokumen-pendaftaran/. 

●​ Klik “Seterusnya/Next”; 

 

3.2.​ Bahagian B (Tujuan) 

 

Rajah 3.3 

●​ Pemohon perlu menyatakan secara umum dan ringkas berkenaan tujuan 
pengumpulan data peribadi seperti sifat operasi sesebuah perniagaan. 

●​ Contoh tujuan adalah seperti untuk memberikan perkhidmatan kepada 
pelanggan, menguruskan rekod pekerja dan pelanggan, pemasaran dan 
promosi, analisis perkhidmatan, keperluan undang-undang atau sebagainya.  

●​ Klik “Seterusnya/Next”;  

3.3.​ Bahagian C (Jenis Data Peribadi) 

 

Rajah 3.4 

●​ Senaraikan jenis data peribadi yang dikumpul, disimpan dan diproses oleh 
pemohon secara terperinci senarai contoh berikut: 

○​ Nama Penuh 

○​ Nombor Kad Pengenalan 

○​ Alamat Kediaman 

○​ Nombor Telefon 

○​ Gambar 

○​ Tarikh Lahir 

○​ Nama Pasangan atau/dan Keluarga 

○​ Alamat Pejabat 

○​ Nombor Akaun Bank 

○​ Nombor Passport 

○​ atau apa-apa maklumat lain yang boleh mengenalpasti seseorang individu 

●​ Klik “Seterusnya/Next”;  

3.4.​ Bahagian D (Penzahiran) 

 

Rajah 3.5 

●​ Senaraikan individu atau organisasi pihak ketiga yang dimana pemohon akan 
berkongsi, memindahkan atau melaporkan data peribadi yang telah dikumpulkan 
kepada entiti tersebut. 

●​ Contoh pihak ketiga seperti pihak insuran, syarikat guaman, pihak berkuasa, 
agensi kerajaan dan lain-lain.  

●​ Sekiranya organisasi tidak mengkongsikan sebarang data peribadi yang 
dikumpulkan kepada individu atau organisasi pihak ketiga, bahagian ini boleh 
dilangkau. 

●​ Klik “Seterusnya/Next”; 

 

3.5.​ Bahagian E (Pemindahan Data Peribadi Ke Tempat Luar Malaysia) 

 

Rajah 3.6 

●​ Klik tambah untuk mula. Satu menu “Pop Up” akan dipaparkan seperti di rajah 
3.7. 

Rajah 3.7 

●​ Senaraikan negara-negara dimana pemohon memindah data peribadi yang 
dikumpul kepada entiti tersebut. 

●​ Di bahagian Jenis Data Peribadi, pemohon perlu menyenaraikan jenis 
maklumat-maklumat peribadi yang dikongsikan seperti mana yang diisi di 
Bahagian C. 

●​ Pada ruangan Tujuan Pemindahan, pemohon perlu menyatakan tujuan 
pemindahan data tersebut dilakukan. 

●​ Sekiranya organisasi tidak memindahkan sebarang data peribadi pelanggan ke 
luar negara, bahagian ini boleh dilangkau. 

●​ Klik “Seterusnya/Next”  

3.6.​ Bahagian F (Pegawai Pematuhan) 

 

Rajah 3.8 

●​ Isikan pada ruangan Nama dan Jawatan berkenaan maklumat pegawai yang 
bertanggungjawab dalam membuat permohonan pendaftaran ini.  

●​ Pemohon boleh menandakan � pada ruangan disediakan untuk memasukkan 
alamat berdaftar secara automatik sekiranya pegawai bertugas di alamat yang 
sama. 

●​ Pada bahagian nombor telefon dan juga e-mel mestilah diisi menggunakan 
nombor talian dan alamat e-mel rasmi organisasi yang diwakili pegawai tersebut. 

●​ Klik “Seterusnya/Next” 

Nota: 
​ Individu bagi pegawai pematuhan adalah dipilih berdasarkan pelantikan 
organisasi itu sendiri.  

───────────────────────────────────────────────────────── 
             Ms / 9 



3.7.​ Bahagian G (Lampiran) 

 

Rajah 3.9 

●​ Pemohon hendaklah memuat naik dokumen berikut: 

○​ Lesen atau perakuan pendaftaran daripada agensi kawal selia; 

○​ Perakuan pendaftaran perniagaan atau syarikat daripada Suruhanjaya 
Syarikat Malaysia (SSM) atau dokumen berkanun yang dapat 
mengesahkan jenis perniagaan pemohon; dan 

○​ Apa-apa dokumen berkaitan yang boleh mengesahkan pemohon wajib 
mendaftar dengan Pesuruhjaya PDP. 

●​ Klinik “Seterusnya/Next”; 

Nota: 

​Fail dokumen hendaklah dimuat naik di dalam bentuk PDF dan tidak melebihi 
had saiz 1MB. 

​Untuk mengesahkan dokumen mana yang perlu digunakan, layari laman 
dokumen pendaftaran di portal rasmi PDP melalui pautan 
https://www.pdp.gov.my/ppdpv1/dokumen-pendaftaran/.  

3.8.​ Bahagian H (Pengesahan) 

 

Rajah 4.1 

●​ Pemohon hendaklah mananda � pada ruangan disediakan setelah membaca 
dengan teliti perakuan tersebut. 

●​ Nama dan nombor kad pengenalan diisi oleh pemohon bagi tujuan pengesahan 
permohonan. 

●​ Tarikh hendaklah diisi mengikut tarikh permohonan dihantar. 

●​ Setelah selesai mengisi borang permohonan, klik simpan dan hantar. 

